
> As ostras

Falar de ostras1 ou ostreiras naturais no mar gale-
go € mais concretamente de Bueu ¢ tirar do “mar da
memoria”. SO os mais vellos lembran algo que se
puidese considerar de certa relevancia no mundo da
ostra.

Pero antes de nada imos facer un pequeno perco-
rrido polas memorias documentadas con respecto a
este tema no noso pais.

Os primeiros trazos do consumo de ostras na con-
torna atopamolas nos concheiros dalguns asenta-
mentos litorais dende hai mais de 3000 anos nos que
co paso do tempo apreciase un aumento dos restos
de bivalvos (ostras, mexillons,...) en detrimento dos
gasteropodos coma os caramuxos... Desta docu-
mentacion dedutiva natural damos o salto ao mundo
gregoz e romano que de forma clara e explicita citan
os seus eruditos a presenza abondosa deste molusco
nas nosas costas. Dos primeiros que temos constan-
cia é de Posidonio (135 a.C-57 a.C) que orecolle Es-
trabon (64 a.C-24 d.C) no seu libro “Xeografia”s
gabando tamén as nosas ostras.

“E na cultura castrexa onde se documenta con
maior rigor e precision o aproveitamento do mar na
stia dobre faciana de marisqueo e pesca’ (Vazquez

Arturo Cidras

Lonxa e venda

Natureza morta con ostras. Gustave Caillebotte

Varela). Afirmacion avalada polas conclusions das
excavacions en asentamentos castrexos feitas, sobre
todo, a finais do século XX e principios deste que fi-
xeron unha grande achega documental. Esta mes-
ma cultura que nos leva, e ata se funde, cos roma-
nos4 no noso territorio. Moitos son os cuncheiros
castrexos litorais nos que hai restos de ostras e na
maioria deles chega a ocupar entre 4° e 5° posto de
media na porcentaxe de todos os moluscos ato-
pados.

Da época romana temos tamén referencias da a-
bundancia e do consumo deste prezado manxar nos
mares galegos en autores como Caio Plinio Segundo
“Plinio O Vello” (24 d. C.-79 d. C.)s e Marco Valerio
Marcial (40 d. C.-104 d. C.): “...ostras copiosisimas
e de tamaiio extraordinario pola stia magnitude, asi
no mar de Galicia...” (Fernandez Gonzalez: 1891,
p.460).

As ostreiras chegaron a formar parte das doazons
reais como a de Ordofio IT ao bispo de Mondofiedo
no ano 916 (Bartolomé Calder6én:1903;103).

Referindose ao século XV podemos ler “Outra
fonte inesgotabel ofrecian os mariscos. En primeiro
lugar, as ostras de Galicia, xa dende os mdis remo-
tos tempos, tiveron fama universal” (Lopez Ferrei-
ro: p.192). O escritor cofiecido coma o Licenciado
Molina constata na sua obra “Descripcion del Reyno
de Galizia” que no século X VI as ostras ainda abun-
daban nas costas galegas.

No século XVIII, Sarmiento evidencia no libro
“De historia natural y todo género de erudicion” a
presenza habitual da ostra nos mercados tan afasta-
dos da costa como o madrilefio. Ata fala das distintas
formas de consumilas...6

Antes de comentar acerca das ostras no século
XIX quixera facer un pequeno preambulo lembran-
do ao amigo e compaifieiro Manolo Omil, confidente
en moitas das anécdotas do seu querido Bueu cando
mirdndome “pelexar” coas ostras que tifiamos nu-



nha batea dentro do programa “Aulas de Acuicul-
tura”7 falabame dun grande banco de ostras fronte 4
praia de A Roiba: “Cando eramos nenos colliamos
unha morea en pouco tempo, e grandes!” Eu que
andaba daquela coa méaxima “... e do que che digan
menos da metade...” pensaba que era un pouco co-
mo aresposta do pescador: “...era asi de grande!...”
Quedeime co relevante do que Manolo dicia: “Nun
tempo houbo unha importante ostreira na Roiba”.

Anos despois, e lendo “Exploracion cientifica de
las costas del departamento maritimo del Ferrol”
(1870) de Mariano de la Paz Graells y de la Agiiera,
no capitulo de “Ostreras naturales y artificiales de
Galicia”, paxina 60 e nun discurso de botarlle a cul-
pa de case todas as desfeitas aos de Pontesapaio ato-
peime que di:

Bodegon das ostras. Ossias Beet

“Fronte de punta Robaleira, en fondo de area, hai
outra ostreira natural de grande extension que, ao
dicir daqueles pescadores, foi tamén destruida po-
los de Ponte San Paio, abundando agora mdis a
vieira que a ostra”.

Se a desfeita da ostreira citada fora antes de 1870
quere dicir que se recuperou e que a partires de me-
diados do século XX volveu a ser esquilmada...

No mesmo libro dé solucion para repoboar os ban-
cos empobrecidos: limpalos fondos e provelos de
colectores con ostras nais. E segue dicindo “Con to-
do, para coadxuvar a esta obra, precisa elixir ta-
mén un banco reservado para a cria de ostras nais,
que opino pode ser o situado preto Punta Robaleira,
titulandose Bueu-Robaleira.-Ria de Pontevedra n.°
3”. E como medida de vixilancia : "Na enseada de

Aldan bastard un bote. A Ria de Pontevedra precisa
duas lanchas como a de Vigo; ... A primeira deberd
estacionarse en Bueu, onde estd marcado outro
campo de reproducion...” Pero non so hai ostra na
Robaleira sendn: “No mesmo cabo de Udra marcan
os pescadores un banco natural e outro en punta
Manrisca (Mourisca), ... de 800 brazas de longo por
400 de ancho. Estan sobre rochas e é dificil a sua
explotacion...”. A pesares de todo isto... “4 ostra
non escasea tanto na Ria de Pontevedra como na de
Vigo,... e segundo os informes que me deron, a
maior parte dela que se vende e escabecha en Vigo
mesmo, procede da que collen os pescadores de
Marin e Bueu. ”(Mariano de la Paz:1870)

Sinalar que a finais do s. XIX e inicios dos. XX, e
ante o espolio dos seus recursos ostricolas, os con-
celloss tiveron que intervir para prohibir
a extraccion de ostra que non fora para o
consumo da comarca (Bartolomé Cal-
der6n:1903; 104) xa que moitas das ve-
ces extraianse grandisimas cantidades
non sO para exportar para consumo se-
noén cria para repoboar noutras costas
coma Bilbao, Arcachon (Francia), etc.
Resultas desta espoliacion foi o que fixo
que o estados comisionara a Paz Granell
para establecer parques ostriferos no li-
toral norte da peninsula.

Nos anos cincuenta e sesenta do s. XX
hai constancia oralio e escritat1 de co-
lleita de ostras nas “Maceiras de Mou-
risca, por fora da Ajuda, na Abra de
Bueu,... A Cova, Raxo, Sanxenxo,...” e
tamén ian a outros puntos mais afastados
coma Cies, Samil... “onde as colliamos
en pifiocas de moitos quilos...”

Habia regateirasi2 en Bueu que entre
peixe e mariscos, mercaban ostras e
vieiras, que como no caso de dona Josefa Gonzélez
Rua, remitian a Arcade no coche de Manuel Rios,
“O Pitorro”.

E falando de Arcade algtins din que o evento mais
importante ao redor da ostra, dise nese pobo coa
Festa da Ostra que dende 1987 trata de potenciar o
seu consumo. Unha ostra que € sementada en vivei-
ros € que adquire no seu crecemento nas nosas augas
as calidades que a fan tan apreciada.

Rematar dicindo que ao redor da ostra hai todo un
mundo non so6 culinario senén comercial-industrial,
... de paixdns13, ditos14, da arte1s, da literaturase...
Mundo que podedes explorar, mais con coidado
que co remuifio que produce podevos abducir para
sempre... € “as ostras non esperaban a ninguén no

fondo do mar” (José M? Panero).

Notas

1.Envez de comentar que a ostra é un dos mariscos mais pre-
zados... ou que pertencen ao Reino: Animalia, Filo: Mollusca,
Clase: Bivalvia (ou Lamelibranquios), Orde... quero consig-
nar a definicién que da a Real Academia Galega: “Molusco
marifio da clase dos lamelibranquios, de cuncha rugosa e irre-
gular, que vive a pouca profundidade unido das penas ou ente-
rrado na area, moi apreciado pola stia carne e do que existen
diversas especies” en contraposicion aos que, por exemplo
Aristoteles, as consideraba case zoophytes (animais-prantas).
Ainda que penso que o que facia non era definir senén com-
parar e aproximar atributos ou facultades xenéricas en canto 4
mobilidade, nutricion,... pois no “De partibus animalium 1117
cando di “...quasi plantae ostrea terrena, ostrea plantae
aquatiles sint” que en traducion contextual do P. Feijéo (Be-
nito J.Feijoo: 1775; p.189) “...as plantas son as ostras da te-
rra, e as ostras as plantas da auga”.

2. No século V antes de Cristo habia en cidades como Ate-
nas. Mileto, Megara,... a cofiecida coma “Ley do ostracida”
que consistia nunha Asemblea anual nas que o pobo votaba,
poiiendo o nome nunha cerdmica ou nunha cuncha de ostra, a
quen considerara susceptibel dun desterro ou “ostracismo”, Se
se daban as condicions de namero por alglin candidato (non se
publicaba o nome) repetiase a votacion dous meses despois e
de conseguir maioria absoluta algiin nome este tifia que mar-
char da cidade por un periodo de dez anos.

3. Tomo Il dedicado a Iberia.

4. Sinalar que cando o romanos navegaban ou se asentaban
polas costas da Hispania xa cofiecian e tifian en grande estima
o consumo das ostras. A novidade € que, sen contar coa explo-
tacion das ostreiras naturais, a partires do ano 100 a. C. hai
constancia dos viveiros de ostras que puxo en funcionamento
Cayo Sergio Orata no lago Lucrino preto de Napoles polos
preitos polo uso do lago co publicano Considio divulgado por
Valerio Maximo ou polas stas piscifactorias e viveiros por
Marco Terencio Varron en “De las cosas del campo”, ou por
Columela (Libro de agricultura 8 capit.16), Ciceron, Plinio,. ..

Recolectando otras en Pontesampaio

Tamén hai quen atribile coma descubridor do método de
conservacion das ostras a un patricio chamado Apicio que vi-
viu sendo emperador o hispano Marco Ulpio Trajano.

5. Estivo destinado en Hispania como “Procurator metallo-
rum’”; € o mesmo que citabaa Ons coma Aunios, ...

6. “ ...comidas crias e frescas na mesma cuncha, é bocado
regaladisimo para a xente moza... Crian os romanos que o me-
llor guiso de ostras era comelas cruas, vivas e frescas". Inluso
d4 outras receitas e formas de consumilas: “...asar as ostras
na sia mesma cuncha, e botarlle zume de l[imon e un pouco de
pementa. Comense s6 cocidas; cocidas e guisadas; en tortas e
en sopa; comense fritas, frescais con allo que servird para o
escabeche, e, finalmente, comense escabechadas...”

7. Aulas de Acuicultura (1986-95) onde o alumnado e profe-
sorado do Colexio Piblico de Bueu, en colaboracidon coa Con-
fraria de Bueu (Antonio Pereira, Enrique,...) e a Conselleria de
Pesca faciamos estudos da contorna marifia, da pesca e do
marisqueo en xeral... no sé na aula sendn tamén nas praias e no
mar onde tifiamos cordas con ostras nunha batea fronte a praia
de Beluso.

8. Dése o caso como na ostreira de Rax6 e nas dias de San-
xenxo eran explotadas unicamente polos marifieiros da zona
para consumo da mesma, e de forma ocasional, cando non ti-
fian outros labores de pesca. Mdis cando a ostra comezou a es-
casear en Marin e Pontesampaio foron con rastros e a esgota-
ron. (Cesareo Fernandez: 1869).

9.15-7-1869.

10. Coma os queridos confidentes Manolo Rios, Josefa
Gonzélez, Manolo Omil,... como tamén o foron Boby e Miguel
Loira. Grazas a todos!

11. Rexistro de Lonxano Arquivo Municipal de Bueu

12. Profesion homenaxeada neste ano polo CIM do Conce-
llo de Bueu polo dia Internacional da Muller traballadora.

13. Como lle ocorreu a miles de persoas ao longo dos sécu-
los. Curioso ¢ o capitulo “Hombres ilustres apasionados por
las ostras” (Cesareo Fernandez:1869, p. 465).



14. “Estds mdis pegado cunha ostra”, “Aburrirse como
unha ostra”, “Tes menos futuro cunha ostra con limén”,
“Quen non quere nin as ostras, nin os esparragos, nin o bo vi-
fio, nin ten nin alma nin estémago” (Hector Huggues), “E mdis

facil abrir unha ostra sen coitelo que a boca dun avogado sen
honorarios (B. Holyday), ...

15. No caso da pintura: “Natureza morta con ostras” hainos
de distintas épocas coma a de Gustave Caillebotte (1881), de
Henry Matisse (1940) ou de Roy Lichtenstein (1973); “Still
life (The dessert)” de Pablo Picasso; “Bodegdn con ostras” de
Onofrio Loth; “Comiendo ostras” de Jacob Lucasz; “Bode-
gon” e “Natureza morta con ostras e pasteis” de Osias Beet;
“Las ostras” de Georges Braque; “Pescado y ostras” de Edou-
ard Manet; Muchacha con ostras™ de Jan Hacicksz: “La come-
dora de ostras™ de James Ensor; etc.

16. Moitos son os poemas xa dende a antiguedade clésica
ata 0s nosos dias que tefien a ostra coma fio dos mesmos: "Me-
lancélica muerte del chico ostra" de Tim Burton,; “La ostra” de
Amaya Martin; “La ostra” no libro “Poemas” de Castulo Gre-
gorisch; “Oysters” de Seamus Heaney; “Las ostras” no libro
“El silencio de la luna” de J. Emilio Pacheco; ... de José M* Pa-
nero, etc.

O mesmo poderiamos dicir dos outros xéneros lite-rarios
"La ostra se aburre" de Ana Luisa Ramirez (2011); “Os-tras
para Dimitri” de Juan Bas (2012); etc.

Ainda que se tefio que quedarme con algun seria co conto de
Antén Chejov “Las ostras” no que retrata a fame da Rusia do s.
XIX utilizando a imaxe dun neno contemplando o cartel nunha
taberna que vendia ostras...

